
Deon Loots se persoonlike missie is 
om mense op hulle geestelike reis te 
begelei op ŉ pad van dissipelskap en 

navolging van Christus. 
E-pos: dissipel@gmail.com

Hulp vir moeë dominees

Wanneer ’n predikant by ’n 
gemeente instap, word sy of hy 
outomaties gesien as ’n leier 

en geestelike begeleier. 
Dit is doodgewoon so dat lidmate van 

hulle leraars verwag om leiding te gee op 
geestelike gebied en om hulle ook op 
hulle eie geestelike reis te begelei. Dit 
veronderstel egter dat jy iets verstaan van 
die reis en dat jy self erns maak met jou 
eie geestelike reis. 

Ongelukkig is dit so dat ons nie altyd 
so goed in ons opleiding hiervoor 
voorberei word nie. Jare gelede was 
geestelike begeleiding en geestelike 
formasie ’n baie noodsaaklike deel van 
teologiese opleiding. Ek praat van nog 
lank vóór die Reformasie, toe hierdie 
opleiding grootliks in kloosters 
plaasgevind het. Ons weet egter dat die 
klem (veral ná die Verligting), baie meer 
na die rede oorgeskuif het, na begrip, na 
kennis en insig, sodat al minder aandag 
aan die student se eie persoonlike 
geestelike reis en vorming gegee word. 

Die gevolg is dat studente in 
gemeentes opdaag met ’n groot klomp 
teoretiese kennis, met heelwat teologiese 
insig en ’n goeie begrip van die nuutste 
sieninge en tendense in die teologie. Dit 
op sigeself help egter nie baie wanneer jy 
dan gevra word om mense op hulle 
geestelike pad te begelei nie. Jy beland 
boonop nog maklik in ’n spesifieke 
gemeente met ’n spesifieke verhaal waar 
mense ’n eiesoortige siening en verwag­
ting van “hulle dominee” koester – 
dikwels ook nog gemeet aan een of ander 
vorige “amper volmaakte” leraar. 

Dominees wil ook graag goed doen en 
“suksesvol wees” in hulle bediening. Baie 
val gevolglik in die slaggat om grootliks 
te probeer voldoen aan mense se 

verwagtings. Dit is nie lank nie of die 
dominee se dagboek is oorvol, die 
werksdae word ál langer, die aansprake 
groter, die tyd vir selfversorging en vir sy 
eie gesin ál minder. 

’n Nóg groter probleem doen hom voor: 
Tyd om by God stil en alleen te word, tyd 
vir refleksie en wag op die Here se leiding, 
raak steeds minder. Die lewe word ’n dolle 
gejaag om by “alles uit te kom”. Saans sak 
jy moeg by die huis neer met dié wete: 
“Ek het toe nooit by tannie Sannie of oom 
Piet uitgekom nie, en ek wou nog ’n draai 
by die hospitaal ook gemaak het. Ai, wat 
gaan hulle nou weer van my dink? Dan 
moet ek nog Sondag se preek ook maak. 
Sal ek óóit die mas hier opkom?”

 
Onmoontlik om dan iemand geestelik 

te begelei
Dit kan later gebeur dat jy kwaad raak 

vir “die mense met hulle onbillike ver­
wagtinge”. Jy probeer so hard, maar “niks 
werk nie, want niemand wil regtig saam­
werk nie.” Jy voel moeg, oorwerk, nie­
mand waardeer jou regtig of sien raak 
wat jy alles insit nie. Jy begin so stadig­
aan moedeloos raak met hierdie “ondank­
bare klomp mense”. Jou innerlike lewe 
het ’n plek geword waar jy broei en gis, 
waar jy ander blameer en jouself ook 
soms verguis.

As jy eers dáár is, is dit onmoontlik 
om enigiemand geestelik te begelei. Dan 
het jy self iewers op die reis perspektief 
verloor. Jy het veral die vermoë om raak 
te sien en te onderskei waarmee God 
besig is, verloor. 

Geestelike begeleiding begin dus deur 
aan jou eie geestelike reis aandag te gee. 
As jy self nie leer om op só ’n manier by 
God uit te kom dat jy emosioneel en 
geestelik kan groei en volwasse word nie, 
kan jy nie andere op dié reis begelei nie. 

Daar is baie duidelik ’n groeiende be­
wuswording hiervan in die kerk in die 
breë. Daarom is daar wêreldwyd ’n terug­
keer na en vraag vir die geestelike dissi­
plines soos Skrifmeditasie (vergelyk die 
Luisterseisoen hier by ons), kontem­
plasie, daaglikse ondersoek, die beoefe­
ning van God se teenwoordigheid (verge­
lyk iemand soos “Brother Lawrence”), 
gereelde gesprekke met jou eie geestelike 
begeleier en die dissipline om met groter 
aandag te lewe. 

Die dissipline om met groter aandag te 
lewe, vra dat ons sal leer om “stadiger” te 
leef, met ’n groter bewustheid van wat 
binne onsself, ons eie gedagtes en 
emosies besig is om te gebeur, maar ook 

rondom onsself. Dit vra van ons om die 
dissiplines van sekere ritmes in ons lewe 
in te fasseer wat ons hiermee kan help. 
Dit is dinge soos die daaglikse ondersoek, 
die sabbat en jaarlikse afsondering om 
oor my lewe te reflekteer. Die doel 
daarmee is om te kan onderskei waarmee 
God besig is “and to get that awareness 
into my bones” (Eugene Peterson). 

Sonder hierdie innerlike versorging, is 
geestelike begeleiding nie moontlik nie. 
Robert Wicks stel dit so: “And so, the 
interior life then is not an imaginary or 
psychotic world. It is not a place to run to 
so we can pout, brood, fantasize revenge, 
or to ruminate over things as a way to 
mentally beat ourselves up. Instead, as we 
have seen it is a place of self-knowledge, 
self nurturance, challenge, and solid 
peace. It is a place that will not only be 
our strength, but also one that we can 
offer to others. When our interior life is 
strong, our attitude toward others is 
gentle. When our inner life feels 
nourished, our hearts can be open to 
other’s pain.”

Vir myself het hierdie reis begin toe ek 
ongeveer 19 jaar terug seer, verward, 
bitter, kwaad en teleurgesteld voor God 
gesit het en gevra het: “Wat verwag U 
van my? As ek dan nie moet rondhard­
loop om almal tevrede te probeer stel nie, 
wat moet ek doen?” Toe kom die gedagte 
duidelik na vore: “Al wat Ek van jou vra, 
is om my kind te wees!” Wat ’n 
bevryding! 

Kort daarna het ek ervaar dat God dit 
op my hart lê om mense op ’n pad van 
dissipelskap te begelei, want dit was tog 
sy opdrag aan die kerk: “Maak die mense 
my dissipels ...” (Matt 28). Oor die jare 
het dit uitgeloop op ’n pad van geestelike 
begeleiding van gelowiges – ’n pad wat 
ook groot aanpassings ten opsigte van my 
eie geestelike reis en versorging gevra 
het. Dit het mettertyd op so ’n manier 
ontwikkel dat ek mense nou dissipelskap-
modules (wat nie ’n kursus is nie, maar 
die aanleer van ’n leefwyse) op hulle 
geestelike reis deur verskillende fases 
begelei tot:
•	 groter emosionele en geestelike 

volwassenheid;
•	 ’n dieper verstaan van jou eie unieke 

roeping en bediening; 
•	 ’n meer kontemplatiewe leefstyl en die 

aanvaarding van ’n eie lewensreël 
(rule of life); en 

•	 ’n lewe van onderskeiding. 
Hierdie dissipelskapsproses kan as 

hulpmiddel dien vir leraars wat self ’n 

pad van groter onderskeiding verlang en 
die begeerte het om ander op hulle 
geestelike reis te begelei. Indien jy moeg, 
oorlaai en moedeloos voel, maar tóg die 
begeerte het om mense op ’n sinvolle 
manier geestelik te begelei, is jy welkom 

om my te kontak vir meer besonderhede 
oor dié reis. 

Dit is belangrik om te verstaan dat 
dissipelskap as geestelike begeleiding nie 
net nóg ’n “program” in die gemeente 
kan wees wat jy vir iemand anders kan 

gee om “uit te toets” nie. Dit is ook nie 
iets wat jy kan byvoeg by jou “to do”-
lysie nie. Dis egter ’n keuse wat jy kan 
maak om self ’n pad van geestelike 
onderskeiding en groei te begin loop en 
ook ander mense op so ’n pad te begelei.

Beantwoord die vraelys en jy verdien 2.5 
VBO-punte. Stuur die aktiwiteitskode a26781 

gevolg deur jou reeks antwoorde na: 31029 
(skryf: a26781 c a b – jou antwoord op vrg 1 
is dus c, vrg 2 is a, vrg 3 is b, ens), of vul dit 

in by www.cpdsolutions.co.za.
1	 Interpretasie, verhoudings en imple-	
	 mentering is volgens ..... die drie goed 	
	 waarop leiers in gemeentes moet 		
	 fokus:
a	 Mark Branson
b	 Larry Crab
c	 Malan Nel
2.	 Deon Loots beweer dat geestelike 		
	 formasie:
a	 nog altyd ten beste in kloosters 		
	 plaasgevind het
b	 veral sedert die Verligting beklemtoon 	
	 word
c.	 ná die Reformasie al meer op begrip, 	
	 kennis en insig begin fokus het.
3.	 Loots sê dat dominees wat suksesvol is
a	 se dagboeke oorvol is
b	 kan onderskei waarmee God besig is
c	 handhaaf langer werksdae as minder 	
	 suksesvolles.
4.	 Hoe lank doen Deon Loots al 		
	 dissipelskapsbegeleiding?
a	 4 jaar		 b 19 jaar		
c	 sedert sy ordening as predikant.
5.	 Deon Loots se dissipelskap-modules is 	
	 bedoel vir leraars:
a	 wat self ’n hulpmiddel vir groter 		
	 onderskeiding soek
b	 wat streef daarna om beter beraders van 	
	 gemeentelede te wees
c	 wat moeg is en nie meer gewaardeer voel 	
	 nie.
6.	 Dissipelskap-toerusting behoort:
a	 ’n program in elke gemeente te wees
b	 bo-aan elke dominee se lysie “te doen”-	
	 sake te wees
c	 die keuse te wees van dominees wat self ’n 	
	 pad van geestelike onderskeiding wil loop.
7.	 Ben van Dyk en Malan Nel sê die 		
	 belangrikte eienskap vir kerkleiers 	
	 vandag is:
a	 sekerheid van geloof
b	 aanpasbaarheid
c	 transformasie.
8.	 Volgens Van Dyk en Nel word leierskap 	
	 van die postmodernisme gekenmerk 	
	 deur:
a	 onderwerping aan gesag
b	 ’n dienskneggestalte	 c	 kontrole.
9.	 Volgens Van Dyk en Nel vra leierskap in 	
	 die veranderende wêreld mense
a	 wat sterk beheer kan uitoefen
b	 wat goed is om verhoudings te skep

c	 wat in staat is om ’n verskil te maak.
10.	Van der Westhuizen sê:
a	 rigting is belangriker as ’n plan in 		
	 gemeentes
b	 balans te midde van chaos is onontbeerlik
c	 gemeenteplanne moet die gemeentekultuur 	
	 in ag neem.
11.	Hoeveel sogenaamde “treë” in 		
	 gestuurde gemeentes bespreek Van der 	
	 Westhuizen?
a	 een	 b	 drie	 c	 vier.
12.	Leiers met ’n missionale geloofs-		
	 onderskeiding
a	 is rusteloos oor gemeentetradisies
b	 bevestig en vier veral die gemeente se 	
	 hede en gawes
c	 bevestig en vier veral die gemeente se 	
	 verlede.
13.	Kies die stelling wat ten beste weergee 	
	 wat Leon Venter sê:
a	 ’n mens mag nie predikante se 		
	 vaardighede beoordeel nie omdat hulle 	
	 Gods-geroepenes is
b	 predikante met ’n sterk roeping het 		
	 dikwels ’n groot gebrek aan 		
	 bedieningsvaardigheid.
14.	Wat was die tweede fase van die tradisie 	
	 van predikantsopleiding volgens 		
	 Venter?
a	 ’n universiteitsmodel
b	 ’n professionele model
c	 opleiding in kweekskole.
15.	Kies die korrekte stelling uit Venter se 	
	 artikel:
a	 prediking is ’n korporatiewe vaardigheid
b	 prediking maak van generiese vaardighede 	
	 gebruik
c	 prediking is uitsluitlik ’n beroepspesifieke 	
	 vaardigheid.
16.	Die een taak wat Venter nie lys as 		
	 behorende tot voortgesette teologiese 	
	 opleiding nie:
a	 verbetering van die vaardigheid van 	
	 geestelike onderskeiding
b	 verbetering van die vaardigheid van 	
	 beplanning en implementering
c	 verbetering van die vaardigheid met 	
	 finansies.
17.	Wanneer het Christen-leiers reeds 	
	 verskyn?
a	 1998	 b	 2008	 c		 2009
18.	Een persoon wat nie tot die boek 		
	 Christen-leiers bygedra het nie:
a	 Braam Hanekom
b	 Johan van Schalkwyk
c	 Johan Buitendag.
19.	’n Hoofstuk wat nie in Christen-leiers 	
	 voorkom nie:
a	 Swak leierskap ’n al groter uitdaging vir 	

	 Christene
b	 Is daar ’n verskil tussen leierskap en 	
	 geestelike leierskap?
c.	 Geestelike leiers sorg vir sabbatstyd.
20.	Volgens Arnold Smit is gemeente meer 	
	 van ’n ......... as ’n organisasie:
a	 beweging
b	 organisme
c	 geloofsonderneming.
21.	Die agendas van vergaderings verraai 	
	 volgens Smit
a	 hoe effektief daardie gemeente is
b	 wat die gehalte van versorging van ver-	
	 houdings in die gemeentehuishouding is
c	 hoeveel aandag die leiers aan goeie 		
	 gemeentestrukture gee.
22.	Van die eienskappe van ’n aanpasbare 	
	 kerk wat Nelus Niemandt bespreek is 	
	 (kies wat nie pas nie):
a	 veranderingsbestuur
b	 dissipelskap
c	 geloofsonderskeiding.
23.	Die hoofkenmerk van megakerke 		
	 volgens Niemandt is dat hulle:
a	 familiekerke is
b	 aanpasbaar is
c	 programgedrewe is.
24.	’n Bybelse reisgenoot wat Van der 	
	 Merwe uitsonder is:
a	 Barnabas	 b	 Filippus.
25.	Die ander term wat Van der Merwe vir 	
	 reisgenoot gebruik is:
a	 geestelike leier	 b	 mentor.
26.	Wat was Luther se bekende vraag 	
	 (volgens Theron se nuwe boek)?
a	 Hoe vind ek uit of God genadig is?
b	 Hoe vind ek ’n genadige God?
c	 Hoe weet ek God sal my genadig wees?
27.	Volgens Theron, watter vertalingskeuse 	
	 geniet tradisioneel algemene voorkeur 	
	 van die Griekse uitdrukking pistis 	
	 Christou? 
a	 geloof in Christus
b	 die geloof van Christus.
28.	Wie is die aanbieder van die DVD 	
	 Gereedskap vir geestelike leierskap?
a	 Frederick Marais
b	 Braam Hanekom.
29.	Deur die skakel www.bmedia.co.za/	
	 christenleiers in te tik of telefonies by 	
	 0860 26 33 42 te vermeld, verkry 		
	 Kruisgewys-lesers afslag van ..... persent 	
	 op die kleurboek Christen-leiers:
a	 45%	 b	 20%
30. Die subtitel van Flip Theron se 		
	 boek: Gods geregtigheid en Christus se 	
	 geloof is:
a	 Oor die tekens van God se genade
b	 Oor die tekens van God se trou.

Verdien jou VBO-punte


